
Da Prinz Damian und 's

Baurnmentsch.
Dudlsbah is a kloans Nöft mit a siebn an acht

Häusa und das greßa Anwösn davan is 's „Lett-
moarguat", a söchsrössigs Baumhaus. Glei hintan
Derfl höbt an enzlanga Wald an, der si afizoicht

bis Hirschberi, das feE aobrunna is. 's Rauba¬

holz nennan's dö Waldung und weil s' recht wild¬

reich is, hat f da Fürst vo Schlitz-Bitz-Zapfn-

haufn ankaft, damit sei' Suhnbua, da Prinz
Damian, an Jntahaltung hat. Es is glei a Jagd-
gschloß baut worn und wia's förti gwön is, hat si
's Lab von Baman laosgmacht und is dö Zeit zun
Jagn zuwakemma. „Da Prinz kimmt!" hat's
ghoaßn und richti, af amal is ar da. In da Jaga-

klust hat ar si zoagt, wiar ar dur
's Derfl ganga

is, und dö Dudlsböcka Weibaleut, alt und jung,

Han ganz wög gwön, a so hat ar eah gfalln, da

Damian. D' Manna Ham demüati eahni Hüat

gruckt und d' Kina Ham an Finga ins Mäul gstöckt
und schichti „Grüaß Gott, Herr Prinz!" gsagt und

hättn si gern in seiner awing Hand^ d' Rasn ao-

gwischt.
Wia da Damian außan Ort kimmt, gögnt eahm

ba da Möthiaslin ihm Krautgartn 's Lettmoar

1 Im Vorjahr. — 2 Handrücken.

